
Mugna munhaan Taiciu tantungu tu iniliskinan

113 painsanan 6 buan 21 tu diganin, ihaan tungquvali tintau tukii,
dasun azam Cengta(#c = ) tu masnanava munhaan Taiciu tantungu, musasuu
tu masasailang i ihaan inundadaanan tu dingalanngalan, lau magtu haiza
taisanduu ki inaak is’aang tu iniliskinan. Manahip azak ki tan’ali’un
minhamu, tis’uni inihaan azak gabas Taiciu maisipul patasan, paagpun,
latuza azak tu, namadia inaak tu iniliskinan 1 sinaduu’in linigaiban tu
ma’agma’aq.

Tangusang azam munhaan Uvong( % *% ) isia tatini malkamapapatas
bunun tu takida’an, taqu’an istaa isia Uvong( 7% “% ) asang gabasang tu
sin’iqumis, musasuu taqu’an i taki’ita miniqumis alngangaanan tu
sinkuzakuza. Misnahaan isiata tu sintataqu, maqtu azak magansiap tu, maaq
qabasang haiza’an iniliskinan kuzakuza tu bunun qai, ganglas mapapatas 1
patasan, musasuu tu makusia madauzung, manau’az, maszang sintusaus tu
sinpatas, mapinsuma ihaan is’aang tu iniliskinan.

Maaq tu thaan azak ita saduu’in babalivan paav tu babalivan qai,
musuu azak matinliskin gabasang kapanuun tu linigaiban. Maaq tu

isnanava’anang azam a, tis’uni asa ma’un thaan ita sintas’i ki tai tu paav,

tunsuzainsia azam mun’ita, misnahaan pasnanava’an mun’ita mabaliv paav.
Maaq tu binalivin gai, mugna tunsuzainsia musugais munhaan
pasnanava’an. Daqvisan a inundadaanan qaitu, tis’uni lau makuzus azam,
duuq tis’u’ni talmainduu’ang azam a, nii tu Sanmatupanu tunsuzainsia
mun’ita mabaliv 1 paav. Maaki iliskinun laupaku ka, matunahipang a is’aang
miliskin.

Maaq tu mina’unin azam paitusia tungquvali tu qaisaing gai, muqgna
azam tundaza laihlih, munhaan Taiciu tu tantungu’an. Maaq a tantungu’an
tu dangi’anan qgai, itusia gqabas Lipuun kisacu liskadaan takida’an tu lumag,
anatupa tu talmadia’in painsanan a sintatas’i tu lumaq a, aupa inkangna’un a
lumaq matas’i ka, maszangang baqglu tu lumaqg, min’uni’in munhaan Taiciu
tantungu’an tu dangi’anan.

Maaq haip taisanduu inaak is’aang, almata’an zaku saduu tu sinpatas
qai, sia ithaan hilav sinpatas tu “ Maaq 1 matudungdung sinungsiv qai,
maszang 1 sisasaa malmananu tu isling.” Masznag mapintamasaz mita tu,
anatupa tu mintun ata untini’an, uka bunun sa’aupata mindangaz mita, asa

ata tu mapaldauk imita sisasaa tu iniliskinan, mintamasaz kuzakuza.

Pali-uni ispasisiza tu is-atusasamu

Ma-ag a sikopa tu sidug a, ni-i tu mamaszang a ispasisiza, heza-an i
ekitvevi-an tu is-atusasamu. Ma-aq mita Bununtuza ka ispasisiza ka, ma-aq
a ekitvevi-an, ma-aq a keteklasan a? Ma-aqg gabas ang a Bununtuza Kis
mapasiza ka, sia issia bananaz madadengaz a munhaan issia binano-az tu
madadengaz ta, ihaan binano-az ta mapa-is-av. Ma-aq a issia bananaz
madadengaz a kadavus, mapataz babu, ispinahip i naminmavala, pisisihalun
a issia binano-az a madadengaz, mapokhabug mapaka-un mapisbusuk paquu
davus mapipa ta mapinahip nai ta, asa tu uka sia na minmavala tu bunun ta
ka na ispali-aza.

Ma-ag is na kanaqtung in a, mapokbaas a naminmavala ka ki ququdan
siin i nakonun. mopa ta ka tupa-un in tu mapakanaqtung in, mamantuk in tu
mavala, ni-i in tungaan tupa, tupa-un in tu “ mavala ”. Ma-aq is kanaqtung
in a, hadasun i bananaz ta ka binano-az a munhaan issia bananaz ta tu
lumag. Ma-aq is ihaan in bananaz tu lumaqg a, masamu mugna mapa-is-av i
bunun.

Masalpu kis miliskin i, mopag i ma-aq lopa ko ka Bununtuza ka silili ki

ituduma siduq tu ispasisiza tu, asa tu ihaan bananaz lumag mapa-is-av. Heza

ka mupusan mapa-is-av, tutuza tu kasalpu-undengaz is miliskin. Kanagqtung
haan binano-az ta mapa-is-av a, mugna haan bananaz ta mapa-is-av.

Ma-ag sia Bununtuza ka melangabasan tu ispasisiza ka, heza ka ni-i tu
magqtu laktanan tu ispasisiza, sia tupa-un tu “palasamu”. ma-aq a bananaz i
binano-az is na mapasaqaal a, asa tu tangus ang mapataqu ki siduq tu
Ismama-aq, mopaq asa magansiap tu duug masamu. Ma-aq is toksisia tu
sidug a tama ka masamu, ma-aq is toksisia tu siduq a tina ka masamu amin,
ma-aqg is toksisia ki tina ka issia ta tama tu siduq a masamu, ma-aq is
toksisia ki tina ka issia ta tina tu sidug a masamu amin. Issia nepi
melantangus tu madadengaz pinala tu teklas. Ma-aq is ikmuli ki sintu-asqaz
ti ka, na ki’haz i tastusiduqg, na minkankanaang a tastusiduq; ma-aq is ni-i tu
kapimopa ki samu ti ka na isnunbus a tastulumag.

Asa ata ka Bununtuza tu malniniap i imita melantangus pinala pemita
tu ispasisiza tu samu ti. Asa ata tu matusuqtis, ka-a tu silansanun i ituduma
siduq tu is-atusasamu, matakunav i imita anak-anak makitvevi tu
melangabasan. Asa ata tu tangus ang sagaal mita anak-anak, kapisuqtis imita

Bununtuza kapanu-un a isteklasan tu is-atusasamu.

